
 
 

 

 4تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیر افغان جرمن آنلالزوماً نظ سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

 
 ۲۴/۰۳/۲۰۲۳                 پوهندوی آصف بهاند 

           

 »بوډۍ ټال« 
 

 ( د لنډیو نوې ټولگه)
 

 لومړۍ برخه 
     

 لنډۍ، د ثبتولو ستونزه 
 

 مه برخه دوه سو
 

 
 

ټولگو پیدا کول او درنو پر لنډیو باندې زما د کار له پیل نه، زما د کار یوه برخه د لنډیو د چاپ شوو او خپرو شوو  
لوستونکو ته د هغو ټولگو په باب معلومات وړاندې کول وو، ما د خپل کار په ترڅ کې تر اوسه د لنډیو دا ټولگې  

 معرفي کړې دي: 
 

 ــ پښتني سندرې،
 

 ــ پښتو لنډۍ )د بینوا ټولگه(، 
 

 ــ پښتو لنډۍ )د اکادیمۍ ټولگه(،
 

 ــ روهي سندرې )لومړی ټوک(،
 

 روهي سندرې )دویم ټوک(،ــ 
 

 ــ گل ټپې په دریو ټوکونو کې، 
 

 ــ سپوږمیه کړنگ وهه رالویږه، 

 4تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

 ــ نننۍ لنډۍ )د نا کراره کلونو ټپې(،
 

 ــ ویښې جذبې روغ توپانونه،
 

 ــ د لنډیو یوه ټولگه او دوه کتابونه،
 

 ــ د مینې ټپې،
 

 ــ د پښتو شعر هندسي جوړښت،
 

 ــ ادبي هڅې، 
 

 پښتو لنډۍ، مصرۍ، ټپې، ــ 
 

 ــ پښتني سندرې،
 

 ــ پښتو سندرې،
 

 ــ لنډۍ ها، 
 

 ــ چشمهٔ شبنم، )له موزونې دري ژباړې سره، د لنډیو نوې ټولگه(،
 

چشمهٔ شبنم، )له موزونې دري ژباړې سره، د لنډیو نوې ټولگه(  او دا لړلۍ اوس هم روانه ده، څو ورځې مخکې مې د  
په   محمدالله همیمټولگه په مفصل ډول معرفي کړه او دا دی اوس د »بوډۍ ټال« ټولگه او د دې ټولگې د راټولونکي 

 باب معلومات وړاندې کوم.
 

محمدالله همیم معرفي کړی وای، خو تر ډېر  ما باید د کار په پیل کې د »بوډۍ ټال« د ټولگې راټولونکی، ښاغلی  
لټون وروسته هم و نه توانېدم چې بیوگرافي یې پیدا کړم، له ده نه مې هم د نورو پوښتنو او غوښتنو په ترڅ، د ده 

وگرافۍ په باب څه نه و. د دې مقالې د لیکلو لپاره مې ښاغلي  بیوگرافي غوښتې وه، خو د ده په رالېږلي ځواب کې د بی
 همیم ته داسې لیکلي وو: 

 

 همیم صاحب سلامونه! 
 

له پخوانۍ وعدې سره سم غواړم ستاسو له خوا د راټولو شوو لنډیو ټولگې )بوډۍ ټال( باندې یوه مقاله ولیکم. د مقالې  
 کوم د دغو موادو په رالېـږلو کې مرسته وکړئ: د لیکلو له پاره ستاسو مرستې ته اړتیا  لرم، هیله

 

 ــ د محمدالله همیم لنډه بیوگرافي،
 

 ــ د کتاب پېژندنه، یو عکس ورنه واخله او راووېلېږه،
 

 ــ کتاب کې څو مقدمې دي که د هغو ورد بڼه راولېـږې ښه به وي، که نه هغه هم د عکس په بڼه راولېـږه، 
 

 لنډۍ راټولې شوې دي، څومره یې نوې دي او څومره به یې تکراري وي؟ ــ کتاب کې په څه شمېر 
 

 ــ په کتاب کې د راوړل شوو لنډیو راټولولو څومره وخت ونیو او د راټولولو او ثبتولو طریقه څه ډول وه؟  
 

ای شي د څو ــ د کتاب له متن څخه څو لنډۍ د بېلگې په ډول راولېـږه، که مو د ورد په بڼه نه شوای رالېـږلی، کېد
 مخونو عکسونه واخلئ او راوېلېـږئ. 

 

 له مرستې نه مو همدا اوس مننه!
 

 آصف بهاند
 

 زما د پاسنیو پوښتنو په ځواب کې ښاغلي همیم د یوه غږیز پیام په ترڅ کې داسې معلومات راکړل:» 
 

 ــ »په »بودۍ ټال« ټولگه کې دوه زره لنډۍ راټولې شوې دي، 

 4تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

 لنډۍ پخوانۍ کلاسیکې لنډۍ دي، نوې لنډۍ په ټولگه کې کمې دي، ( ۱۵۰۰ــ یوزروپنځه سوه )
 

 ــ د دې ټولگې د لنډیو راټولول له دریو تر څلورو کلونو وخت ونیوه،  
 

 ذوق له مخې راټولولې،  په اول کې مې د لنډیو د ټولگې فکر نه و کړی، هسې مې د خپل  
 

ــ ځینې لنډۍ مې له پخوانیو سندرو نه رالیکلې دي، ځینې مې له سپینسرو ښځو نه اورېدلې او بیا مې لیکلې دي، ډېره  
 نه رالیکلې دي.« لږه برخه مې له فیسبوک څخه هم رالیکلې دي او ځینې مې له پخوانیو کتابونو

 

خو تر یو څه خبرو اترو وروسته یې د »بودۍ ټال« بشپـړ متن په پي ډي اف بڼه راته راولېـږه چې همدلته د زړه له  
 تل نه مننه ورنه کوم.

 

کورونو،  همیم د لنډیو د دې ټولگې )بوډۍ ټال( د راټولولو لپاره د لنډیو د خیر کچکول په غاړه په ډېرو کلو، کوڅو ،  
دېرو، مجلسونو کې د ډېرو سپینسرو ښځو او سپینږیرو خولو ته ناست دی او په ډېر ادب یې د لنډیو د راپیداکولو 
خیر غوښتی دی تر څو یې دا څه د پاسه دوه زره لنډۍ را پیدا او په دې ټولگه کې یې تاسو درنو لوستونکو ته د یوې 

 ډالۍ په ډول وړاندې کړې دي. 
 

  همیم له خوا د راټولو شوو لنډیو )بوډۍ ټال( لنډه پېژندنه داسې ده:د ښاغلي محمدالله
 

 د کتاب نوم: بوډۍ ټال،
 

 ، ۰۷۶۵۱۷۷۰۸۳راټولونه او کمپوز: محمدالله همیم 
 

 پښتۍ ډیزاین: محمدالله مسعود/خالد یاسین،
 

 خپرندوی: ذهنیت جوړونه خپرندویه ټولنه،
 

 چاپ وار: لومړی، 
 

 ،۱۰۰۰چاپ شمېر: یو زر ټوکه 
 

 ز. ۲۰۲۲چاپ کال: 

 4تر 4 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 

 محمدالله همیم د راټولو کړو لنډیو دا ټولگه )بوډۍ ټال( خپل یو دوست  په 
 

 کړی دی:  اهدأ دې ډول  
 

 »د کتاب اهدا: ځوانیمرګ ثناءالله همدرد ته! 
 

همدرد صاحب د لنډیو لیونی عاشق و، هغه د لنډیو پۀ روح پوی سړی و، د لنډیو د ویلو ځانګړی انداز یې لارۀ،  
 ح خوشحاله کړي.« خدای دې ورته هغه دونیا ښکلې کړي، خدای وکه چې زما دا وړه ډالۍ یې اروا

 
 بوډۍ ټال( نه د بېلگې په ډول څو لنډۍ: د لنډیو نوې ټولگې )

 

 د زمانې حالت بدل دی 

 که ته زاړه بښتانه گورې خاورې دینه 
 

 دا ته چې ځې ما پر چا سپارې

 ته چې راځې، نو زه به سپو خوړلی یمه 
 

 ولې دې  بله دیوه مړه کړه 

 به سود مینه تیل به ما راوړی وونه 
 

 زما د زړه تافت ته گوره 

 دومره غمونه رالېږه چې زه یې وړمه 
 

 اول مې وې چې یاره ورک شې 

 اوس مې لاسونه په دوعا نیولي دینه 
 

 اسمانه لار راکه در خېـږم 

 نور مې د مځکې مخلوق ځانته نه پرېـږدینه 

 
 

 نوربیا 

